Ա Մ Փ Ո Փ Ա Թ Ե Ր Թ
«ԿԵՆԴԱՆԱԿԱՆ ԱՇԽԱՐՀԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. Վարչապետի աշխատակազմի իրավաբանական վարչություն
	18.06.2021թ.

	
	N 01/12.6/19988

	1. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծով օրենսգրքում լրացվող 90.1-ին հոդվածով պատասխանատվություն է նախատեսվում առանց համապատասխան լիցենզիայի ֆիզիկական և իրավաբանական անձանց կողմից վայրի կենդանիների, դրանց արգասիքների, կենդանաբանական հավաքածուների և առանձին նմուշների ՀՀ տարածքից արտահանման և/կամ ՀՀ տարածք ներմուծման համար: Մինչդեռ, նշված գործունեությունը «Լիցենզավորման մասին» օրենքի 43-րդ հոդվածում նախատեսված չէ որպես լիցենզավորման ենթակա առանձին գործունեություն:
	Չի ընդունվել:
Պարզաբանում
Նախագծի 4-րդ հոդվածով լրացվող կետով սահմանված լիցենզիաների տրամադրումը առընչություն չունի «Լիցենզավորման մասին» օրենքի կարգավորման առարկայի հետ։ Համաձայն նույն օրենքի 1-ին հոդվածի 2-րդ մասի՝ «Սույն օրենքը չի տարածվում արտաքին առևտրային նպատակով ապրանքների արտահանման և (կամ) ներմուծման լիցենզիաների, պետական սեփականություն հանդիսացող ընդերքի և բնական ռեսուրսների օգտագործման համար տրվող թույլտվությունների (լիցենզիաների), ինչպես նաև քաղաքացիաիրավական հարաբերությունների ընթացքում կնքվող լիցենզային պայմանագրերի վրա:»։ Այն կարգավորվում է   ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՍԻՆ պայմանագրով և դրանից բխող նորմատիվ իրավական ակտերով։ Կառավարության 2014 թվականի դեկտեմբերի 25-ի «Հայաստանի Հանրապետության մաքսային տարածքով փոխադրման համար արգելված և սահմանափակումների ենթակա ապրանքների ցանկերը հաստատելու, լիազոր մարմիններ սահմանելու և ապրանքների արտահանման և (կամ) ներմուծման լիցենզիաների ու թույլտվությունների տրամադրման շրջանակային կարգը հաստատելու մասին» N1524-Ն որոշման այն հանդիսանում է մեկանգամյա լիցենզիա, այսինքն՝ լիցենզիա, որը տրվում է արտաքին առևտրային գործունեության մասնակցին արտաքին տնտեսական գործարքի հիման վրա, որի առարկան է հանդիսանում լիցենզավորման ենթակա ապրանքը և, որը տալիս է իրավունք սահմանված քանակով տվյալ ապրանքի արտահանման և (կամ) ներմուծման համար: Այս ապրանքների արտահանման համար լիցենզավորման գործընթացը համակարգող լիազոր պետական համակարգող մարմինը շրջակա միջավայրի նախարարությունն է:

	2. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	18.06.2021թ․

	
	N 01/12.6/19988

	1. Լրացուցիչ հիմնավորման կարիք ունի նախագծի 2-րդ հոդվածի 3-րդ կետի 5-րդ պարբերության «հողառաջացման» հասկացությունը: 
	Ընդունվել է
Հասկացությունը հանվել է 

	2. Նախագծի 3-րդ հոդվածի 2-րդ կետի կարգավորումների համաձայն՝ գյուղատնտեսական, արդյունագործական, սոցիալական, բնապահպանական, գիտահետազոտական, կրթական, առողջապահական և վերարտադրության կազմակերպման նպատակներով կենդանական աշխարհի օբյեկտների օգտագործման կարգերը սահմանում է ՀՀ կառավարությունը: Առաջարկում ենք հստակեցնել, կենդանական աշխարհի օբյեկտների օգտագործման ձևերը՝ ըստ նախատեսված նպատակների:
	Ընդունվել է
Հստակեցում
Օրենքի նախագծով սահմանված են վայրի կենդանատեսակների օգտագործման տեսակները ըստ նպատակների, յուրաքանչյուր  նպատակը մեկնաբանում է համապատասխան հասկացություններով: Հաշվի առնելով վայրի կենդանական աշխարհի բազմազանությունը (17500 տեսակ) օգտագործման ձևերը յուրաքանչյուր կենդանական խմբի կամ տեսակի համար կարող է խիստ տարբեր լինել և նպատակահարմար չէ օրենքում այն սահմանելը դնելը: Նախագծով նախատեսվում է  Օրենքի ընդունումից յուրաքանչյուր օգտագործման նպատակի համար համար մշակվել է կարգեր,  որոնցում օգտագործման ձևերի որոշակի առանձնակատկություններ հնարավոր է  սահմանվեն:

	3. Լրացուցիչ հիմնավորման կարիք ունի նախագծի 16-րդ հոդվածի 27-րդ հոդվածով լրացվող 1-ին պարբերության «հայթայթում» հասկացությունը: 
	Ընդունվել է
Հասկացությունը հանվել է 

	4. Նախագծի 21-րդ հոդվածի անցումային դրույթներ բաժնում սահմանվում է, որ Օրենքի ընդունումից հետո վայրի կենդանիներ անազատ պայմաններում պահողներին (անկախ տվյալ վայրի կենդանու ձեռքբերումը հաստատող փաստաթղթի առկայությունից) տրամադրվում է 12 ամիս ժամանակ՝ գալու և լիազոր մարմնից դրանց պահման թույլտվություն ստանալու և դրանց  հաշվառման տվյալները լիազոր մարմնին տրամադրելու համար։ Սակայն, հստակեցման կարիք ունի այն հանգամանքը, թե ինչ է նախատեսվում այն կենդանիների դեպքում, երբ պահողները համապատասխան թույլտվություն չեն ստանում:
	Ընդունվել է
Հստակեցում
Գործընթացը նպատակ է հետապնդում անազատ պայմաններում վայրի կենդանիներ պահող ֆիզիկական և իրավաբանական անձանց իրավական դաշտ բերելու, պահվող կենդանատեսակները գույքագրելու, տվյալների բազա ստեղծելու և դրանց հետագա շարժի նկատմամբ հսկողություն սահմանելու, ինչպես նաև վերահսկողության գործառույթը նպատակաուղղված և արդյունավետ իրականացնելու համար։ Նախատեսված ժամանակահատվածում պահման թույլտվություն չստացած անձիք կհամարվեն իրավախախտներ և նրանց մոտ պահվող կենդանիները ենթակա կլինեն առգրավման՝ համաձայն ՀՀ կառավարության 22.09.2005թ. N2168-Ն որոշման։

	[bookmark: _GoBack]5․ Նախագծի կարգավորումների համաձայն՝ գյուղատնտեսական, արդյունագործական, սոցիալական, առողջապահական և վերարտադրության կազմակերպման նպատակներով կենդանական աշխարհի օբյեկտների օգտագործումը վճարովի է և այդ նպատակներով օգտագործման պայմանագրերի կնքման համար գանձվում է պետական տուրք, որի համատեքստում համապատասխան լրացումներ են նախատեսվում «Պետական տուրքի մասին» Հայաստանի Հանրապետության օրենքում: Անհրաժեշտ է հստակեցնել՝ ում կողմից են սահմանվում  նշված նպատակներով կենդանական աշխարհի օբյեկտների օգտագործման վճարները:
	Ընդունվել է
Պարզաբանում
Վայրի կենդանիների օգտագործման համար գանձվում է բնօգտագործման վճար՝ համաձայն Հարկային օրենսգրքի։ Պետական տուրք գանձվում է օգտագործման պայմանագրերի կնքման գործընթացի համար, որպես ծառայությունների մատուցման գումար՝ պետության կողմից իրականացված ծախսերի մասով։ 



